
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 235 23-01-2025 - ൽ മറുപടിയ്ക്

കനിവ് 108 ആംബുലൻസ് പദ്ധതി

ചോദ്യം ഉത്തരം

ശ്രീ. ടി. സിദ്ദിഖ്
ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)
കേരളത്തിൽ എത്ര കനിവ് ആംബുലൻസുകളാണ്

സേവനം നടത്തുന്നത് എന്നും അതിൽ നിലവിൽ
എത്ര ജീവനക്കാർ അതിൽ ജോലി
ചെയ്യുന്നുണ്ടെന്നും വ്യക്തമാക്കാമോ;

(എ) ടെണ്ടർ പ്രകാരം കേരളമൊട്ടാകെ 315 BLS
ആംബുലൻസുകളാണ് സേവനം നടത്തുന്നത്.
നിലവിൽ 1203 ജീവനക്കാർ പ്രതുത പദ്ധതിയുടെ
ഭാഗമായി ടെണ്ടർ ലഭിച്ച M/s GVK EMRI എന്ന
കമ്പനിയുടെ കീഴിൽ സേവനമനുഷ്ഠിക്കുന്നു.

(ബി)

കനിവ് ആംബുലൻസുകളിലെ ജീവനക്കാർക്ക്
വിശ്രമമുറിയും മറ്റ് സൗകര്യങ്ങളും എല്ലാ
ആശുപത്രികളിലും നൽകുന്നുണ്ടെന്ന്
ഉറപ്പുവരുത്തുവാൻ എന്തൊക്കെ
ക്രമീകരണങ്ങളാണ് നടത്തിയിരിക്കുന്നത് എന്ന്
വിശദമാക്കാമോ;

(ബി) കനിവ് ആംബുലൻസുകൾ പാർക്ക് ചെയ്യുവാനുള്ള
സൗകര്യവും, ജീവനക്കാർക്കുള്ള വിശ്രമമുറിയും,
ശുചിമുറി സൗകര്യങ്ങളും ആരോഗ്യ

സ്ഥാപനങ്ങളിൽ ഒരുക്കി നൽകുന്നതിനും

പദ്ധതിയുടെ സുഗമമായ നടത്തിപ്പിനും വേണ്ടി
എല്ലാ ജില്ലകളിലും ജില്ലാ കളക്ടറുടെ

അദ്ധ്യക്ഷതയിൽ ഒരു കമ്മിറ്റി രൂപീകരിച്ചിട്ടുണ്ട്. ഈ
കമ്മിറ്റിയിൽ ജില്ലാ മെഡിക്കല്‍ ഓഫീസര്‍

(ഉപാദ്ധ്യക്ഷന്‍), ജില്ലാ പ്രോഗ്രാം മാനേജര്‍ (NHM)
(കണ്‍വീനര്‍), റീജീണല്‍ ട്രാന്‍സ്പോര്‍ട്ട് ഓഫീസര്‍,
ജില്ലാ പോലീസ് മേധാവി, പ്രതിനിധി (കേരള
മെഡിക്കല്‍ സര്‍വീസസ് കോര്‍പ്പറേഷന്‍),
പ്രതിനിധി (ജി.വി.കെ. ഇ.എം.ആര്‍.ഐ.) എന്നിവർ
അംഗങ്ങളാണ്. ഏതെങ്കിലും ജില്ലകളിൽ

വിശ്രമമുറിയെ സംബന്ധിച്ച പരാതികൾ ഉണ്ടെങ്കിൽ
പ്രസ്തുത കമ്മിറ്റിയിൽ അവതരിപ്പിച്ച് പരിഹാരം
കാണാവുന്നതാണ്.

(സി) ജീവനക്കാർക്ക് എല്ലാ മാസവും ശമ്പളം കൃത്യമായി
നൽകുന്നുണ്ടെന്ന് ഉറപ്പുവരുത്തുവാനുള്ള
ക്രമീകരണങ്ങൾ എന്തൊക്കെയാണ്;
വിശദമാക്കാമോ;

(സി) നാഷണൽ ഹെൽത്ത് മിഷൻ മുഖാന്തിരം ലഭിക്കുന്ന
കേന്ദ്ര ഫണ്ടും ആരോഗ്യ വകുപ്പിന്റെ പ്ലാൻ

ഫണ്ടിനത്തിലുള്ള സംസ്ഥാന ഫണ്ടും സമന്വയിപ്പിച്ചു
കൊണ്ടുള്ള ഒരു പദ്ധതിയാണ് കനിവ് 108
ആംബുലൻസ് സർവീസ്. പ്രസ്തുത പദ്ധതി ഒരു
പബ്ലിക്‌ പ്രൈവറ്റ് പാർട്ണർഷിപ്പ് (PPP)
മോഡലിലാണ് വിഭാവനം ചെയ്തിരിക്കുന്നത്. പ്രസ്തുത
പദ്ധതി നടപ്പിലാക്കുവാനായി ഒരു ഇ ടെണ്ടർ
വിളിക്കുകയും തത്ഫലമായി ജി.വി.കെ.
ഇ.എം.ആർ.ഐ എന്ന കമ്പനി നടത്തിപ്പാവകാശം

നേടുകയും ചെയ്തു. ടെണ്ടർ വ്യവസ്ഥകൾ പ്രകാരം
പ്രസ്തുത കമ്പനി വാഹനങ്ങൾ വാങ്ങിയും,
വ്യവസ്ഥകൾ പ്രകാരമുള്ള ഉപകരണങ്ങൾ

വാഹനങ്ങളിൽ ഘടിപ്പിച്ചും, ടെണ്ടർ പരാമർശ
പ്രകാരം യോഗ്യതയുള്ള ജീവനക്കാരെ നിയമിച്ചും,
വാഹനങ്ങളുടെ കേടുപാടുകൾ ഉൾപ്പെടെ എല്ലാം
പരിഹരിച്ച്‌ പ്രവർത്തനം നടത്തുന്നതിന് പ്രതിമാസം
ഒരു നിശ്ചിത തുക പ്രസ്തുത കമ്പനിക്ക് നല്കിവരുന്നു.
ടെണ്ടർ പ്രകാരം നിലവിൽ ബാധകമായ എല്ലാ
ആനുകൂല്യങ്ങളും ജീവനക്കാർക്ക് നൽകേണ്ടതാണ്.
ജീവനക്കാർ എല്ലാം തന്നെ ജി.വി.കെ.
ഇ.എം.ആർ.ഐ എന്ന കമ്പനിയുടെ കീഴിൽ

പ്രവർത്തിക്കുന്നവരാണ്. പ്രസ്തുത ജീവനക്കാർക്ക്

കേരളത്തിൽ നിലവിലുള്ള എല്ലാ തൊഴിൽ

നിയമങ്ങളും ബാധകമാണ്. പദ്ധതി നടത്തിപ്പ്

കമ്പനി സംസ്ഥാനത്ത് നിലവിലുള്ള എല്ലാ

തൊഴിൽ നിയമങ്ങളും പാലിച്ച്‌ ജീവനക്കാരെ

നിയമിച്ച്‌ ടെണ്ടറിൽ പരാമർശിച്ചിരിക്കുന്ന

വ്യവസ്ഥകൾക്ക് അനുസൃതമായി

പ്രവർത്തിക്കണമെന്നുള്ളതാണ് പ്രസ്തുത

കമ്പനിയുമായുള്ള കരാർ. അപ്രകാരം വാഹനം
സർവീസ് നടത്തുന്നതിനാണ് കേരള മെഡിക്കൽ
സർവീസസ് കോർപ്പറേഷൻ ലിമിറ്റഡ് ഒരു നിശ്ചിത
തുക പ്രതിമാസം കമ്പനിക്ക് നൽകിവരുന്നത്.
ജീവനക്കാരുടെ ശമ്പളവും മാറ്റാനുകൂല്യങ്ങളും എല്ലാം
തന്നെ പ്രസ്തുത കമ്പനിയുടെ ഉത്തരവാദിത്വമാണ്.

(ഡി) ജി.വി.കെ. ഇ.എം.ആർ.ഐ. എന്ന ഹൈദരാബാദ്
ആസ്ഥാനമായുള്ള കമ്പനിക്ക് ആംബുലൻസ്

സേവന നടത്തിപ്പ് കരാർ നൽകിയതിന്റെ
വിശദാംശങ്ങൾ വ്യക്തമാക്കാമോ; കരാർ
രേഖയുടെ പകർപ്പ് ലഭ്യമാക്കാമോ;

(ഡി) 108 ആംബുലൻസ് പദ്ധതി നടത്തിപ്പിന് ജി.വി.കെ.
ഇ.എം.ആർ.ഐ എന്ന കമ്പനിയുമായി കേരള
മെഡിക്കൽ സർവീസസ് കോർപറേഷൻ
ഏർപ്പെട്ടിരിക്കുന്ന കരാറിന്റെ പകർപ്പ്
അനുബന്ധമായി ചേർത്തിരിക്കുന്നു.

(ഇ)

ഈ കമ്പനിയുമായി കരാർ കാലാവധി
അവസാനിച്ചിട്ടുണ്ടെങ്കിൽ പിന്നീട് ടെൻഡർ
വിളിച്ചിട്ടുണ്ടോ; എങ്കിൽ ടെൻഡറിന്റെ
വിശദാംശങ്ങൾ ലഭ്യമാക്കാമോ;

(ഇ) പ്രസ്തുത കമ്പനിയുടെ കരാർ കാലാവധി

02/05/2024 ൽ അവസാനിക്കുകയും ശേഷം വിവിധ
കാരണങ്ങളാൽ രണ്ട്‌ ഘട്ടങ്ങളിലായി 03.12.2024
വരെ കരാർ കാലാവധി ദീർഘിപ്പിക്കുകയും

ചെയ്തിട്ടുണ്ട്.

03.12.2024 മുതൽ ഒരു വർഷത്തേക്കോ ഇ-
ടെൻഡർ നടപടികൾ പൂർത്തിയാകുന്നതു വരെയോ
ഏതാണോ ആദ്യം അത് വരെ കരാർ ദീർഘിപ്പിച്ച്
നൽകുന്ന വിഷയം സർക്കാർ പരിശോധിച്ചു വരുന്നു.
പുതിയ ടെണ്ടർ വിളിക്കുന്നതിനു വേണ്ടിയുള്ള

നടപടിക്രമങ്ങൾ പൂർത്തിയായി വരുന്നു. ആയത്

പൂർത്തിയാകുന്ന മുറക്ക് പുതിയ ടെണ്ടർ ഉടനെ
തന്നെ പ്രസിദ്ധീകരിക്കുന്നതാണ്.

(എഫ്)

പ്രസ്തുത പദ്ധതിയുടെ ഭാഗമായുള്ള
ആംബുലൻസുകളില്‍ അഞ്ച് വർഷം പഴക്കമായതും
കൃത്യമായി വാഹനത്തിന്റെ സർവീസ്
നടത്താത്തതിനാലും നിരവധി ആംബുലസുകൾ

എൻജിൻ തകരാറിലായ സാഹചര്യമുണ്ടായിട്ടുണ്ടോ
; ഉണ്ടെങ്കില്‍ വ്യക്തമാക്കാമോ;

(എഫ്) ആംബുലൻസുകളുടെ എൻജിൻ തകരാറിലായ
സാഹചര്യം ശ്രദ്ധയിൽപ്പെട്ടിട്ടില്ല.

315 BLS ആംബുലൻസുകളാണ് കേരളത്തിൽ

ദിവസേന സേവനം നൽകേണ്ടത്. ഈ
ആംബുലൻസുകൾ ഏതെങ്കിലും കാരണത്താൽ

നിരത്തിൽ സേവനം നൽകാതെ വന്നാൽ കരാർ
വ്യവസ്ഥ പ്രകാരം പ്രസ്തുത കമ്പനിയിൽ നിന്നും പിഴ
ഈടാക്കുന്നതാണ്. അതിനാൽ കമ്പനി
ആവശ്യത്തിന് BACK UP ആംബുലൻസുകൾ

വിന്യസിച്ചിട്ടുണ്ട്.

(ജി) ഈ പദ്ധതി നടപ്പിലാക്കിയപ്പോൾ എത്ര
ആംബുലൻസുകൾ സേവനം
നടത്തുന്നുണ്ടായിരുന്നു എന്നും നിലവിൽ എത്ര
ആംബുലൻസുകൾ സ്ഥിരമായി സേവനം
നടത്തുന്നുണ്ടെന്നും വ്യക്തമാക്കാമോ?

(ജി)
ടെണ്ടർ പ്രകാരം 315 BLS ആംബുലൻസുകളാണ്

കേരളത്തിൽ ദിവസേന സേവനം നടത്തി

വരുന്നത്.

സെക്ഷൻ ഓഫീസർ

